
Səfir Brayza: -- (Azərbaycan dilində) Xoş gəlmişsiniz və gəldiyinizə görə təşəkkür 

edirəm. Buradayam və çox şadam. (ingilis dilində) İndi isə ingilis dilində 

danışacağam, amma bu ölkəyə və Azərbaycan xalqına çox dərin hörmət əlaməti 

olaraq yaxın gələcəkdə Azərbaycan dilində daha yaxşı danışmağa çalışacağam.  

 

Zeyno və yuxarıda olan Maya və mən yenidən Azərbaycanda olduğumuz bu ilk bir 

neçə günü, həddən ziyadə sevdik, Mayanın isə indiki səfər Azərbaycana olan ilk 

gəlışıdır. Ad günümü geniş şəkildə qeyd etməyimə kömək etdiyiniz üçün 

təşəkkürümü bildirirəm. Dünən burada ad günümü ailəcə qeyd etdik və mənim üçün 

ən əsas hədiyyə o oldu ki, mən dünyada ən sevdiyim iki təamı – Azərbaycan dolması 

və düşbərə yedim.   

 

Beləliklə, bu gün mən etibarnaməmi Prezident Əliyevə təqdim etmək şərəfinə nail 

oldum və bu, mənim bu gün edə bildiyim ilk rəsmi tədbirdir. Mən bu tədbiri məhs 

sizlərlə, mətbuat və mediadan olan dostlarımla keçirəcəyimə  əmin idim.  

 

İl yarımdan çox müddət ərzində sizlərlə yenidən danışmağı səbirsizliklə gözləmişəm. 

Burada olanlar arasında dostlarımdan bir çoxunu görürəm və  əvvəllər tanış olmaq 

imkanı olmadığım bir çox digərlərini görməyimdən çox məmnunam. Birgə işimizi 

yenidən bərpa etməyim və bu işə başlamağım məni çox həyəcanlandırır. 

 

Amerikanı tərk etməzdən qabaq həm Prezident Obama, həm də Dövlət Katibi Klinton 

iki ölkələrəmiz arasındakı əlaqələrin, dostluğun və tərəfdaşlığın nə dərəcədə önəmli 

olduğunu mənə aydın şəkildə bildirmişlər. Və Prezident Obamanın Azərbaycana 

gəlmək iqtidarında olmaq üçün məni təyin etməsi, zənnimcə,  Birləşmiş Ştatlarla 

Azərbaycan arasındakı münasibətlərın  onun ücün hansı dərəcədə vacıb və önəmlı  

olduğunu vurğulayır. 

 



Beləliklə, görüləcək çox iş vardır, çünki Prezidentimizdən aldığım təlimatlara uyğun 

şəkildə mən ölkələrimiz arasında tərəfdaşlığın bərpa edilərək dərinləşdirilməsi və 

ölkəmin ölkənizə dərin ehtiramını çatdırmaq üçün hər cür cəhd göstərəcəyəm.  

 

Bizim ölkələrimizi bir araya gətirən geniş və dərininə kök atmış strateji maraqlarımız 

vardır. Mən əvvəllər təhlükəsizlik, enerji və daxili islahatlar üzrə paylaşdığımız 

maraqlarımız haqqında danışmışam. Minsk Qrupunun həmsədrlərinə Dağlıq Qarabağ 

münaqişəsinin sülh və danışıqlar yolu ilə həllinə kömək məqsədilə əlimizdən gələn 

hər bir şeyin edilməsindən dahada önəmli ola biləcək heç bir təhlükəsizlik  məsələsi 

yoxdur. Ona görə də mən, hər iki tərəfə münaqişənin kompromis, ədalətli və davamlı 

həllinə nail olmağa kömək məqsadilə, Səfir Bradtke və ATƏT-in Minsk Qrupunun 

səylərinə dəstək vermək üçün bacardığım hər şeyi edəcəyəm.  

 

Düşünürəm ki, diplomat olmaqla bağlı ciddi seçim etmiş heç bir kəsin ölkələrin bir 

araya gəlməsinə və sülhə nail olmasına kömək etməkdən daha güclü bir arzusu ola 

bilməz. Biz anlayırıq ki, Dağlıq Qarabağ münaqişəsinin sülh və danışıqlar yolu ilə 

həlli bütün region üçün əhəmiyyətli olacaqdır.  O, bütövlükdə regionun 

çiçəklənməsini gücləndirərək onun strateji əhəmiyyətini artıracaqdır. 

 

Biz həmçinin Azərbaycanın terrorizmlə mübarizədə davamlı əməkdaşlığına və 

xüsusilə Əfqanıstanda bizim əsgərlərimizlə çiyin-çiyinə dayanmasına görə 

minnətdarıq. Biz Əfqanıstana Azərbaycan vasitəsilə və Azərbaycan üzərindən 

avadanlıq və təchizatların daşınması üçün əməkdaşlığa nail olmuşuq və onu 

dərinləşdirməkdəyik və bunu dərinləşməkdə olan dostluq və tərəfdaşlığın  əlaməti 

hesab edirik.  

 

Bu ilin önəmli il olduğundan başqa enerji haqqında az danışacağam. Ölkələr və 

şirkətlər danışıqların ciddi mərhələsinə qədəm qoymuşlar, çünki onlar Azərbaycanı 

daha dərinliyi ilə Avropaya birləşdirəcək və Avropaya öz təbii qaz təchizatını 

diversifikasiya etməyə kömək edəcək cənub dəhlizinin tamamlanmasına doğru 

hərəkət etməkdədirlər. Səfirliyimiz və Vaşinqtondakı hökumətimiz tərəflərə 

kommersiya baxımından cəlbedici və uğurlu layihələrin hazırlanması üçün 

razılaşmalarını yekunlaşdırdıqca, onların arzu etdikləri istənilən tərzdə kömək etmək 

üçün qəti səylərini davam etdirəcəkdir.  

 



Nəhayət, Azərbaycanda demokratik və bazar iqtisadiyyatı islahatlarının davam 

etdirilməsi ilə bağlı bir neçə qeyd etmək istərdim. Son zamanlar yazılarınızda və 

danışıqlarınızda haqqında çox danışdığınız e bu yaxınlarda elan edilmiş korrupsiya ilə 

mübarizə təşəbbüsünü alqışlayırıq. Biz həmin səylərin gələcək gedişatını və həmin 

səylərin dərinləşdirilməsini dəstəkləməyə hazırıq. Bu, bizim belə bir ümidimizi və 

inamımızı əks etdirəcəkdir ki, Azərbaycan alternativ ola bilər və alternativ olaraq 

yaranmaqdadır. Azərbaycan Misirin üzləşdiyi, insanların haqqında danışdığı və 

mediada işıqlandırılan hadisələrə müsbət bir alternativdir. Misirin ekstremizmlə 

islahatların durğunluğu arasında çətin qərarla üz-üzə qalması ilə bağlı dünya 

mediasında çox danışılmışdır.  İnanırıq ki, Azərbaycan, mənim müzakirə etdiyim 

müxtəlif səyləylərlə irəliyə doğru hərəkət etməklə, habelə, demokraik islahatları 

gələcəkdə daha da uğurlu həyata keçirməklə, yenidən irəliyə doğru ümidverici və 

müsbət yol təmin edə biləcək uğur nümunəsi ola bilər.  

 

Beləliklə, birgə görəcəyimiz həddən çox iş vardır. Mənim hökumətim, bizim 

səfirliyimiz və sizlərlə – Azərbaycan mediası ilə əməkdaşlığımız indicə təsvir etdiyim 

məsələdə mühüm elementdir. Mən sizin fikrinizcə atdığım səhv addımlarla bağlı 

tənqidinizi səbirsizliklə gözləyirəm və sizdən, bu ölkədə insanların nə düşündüyü 

haqqında yazdıqlarınızı və dediklərinizı öyrənməyə çox can atıram. Və  ümid edirəm 

ki, arabir, bir-birimizə deyəcəyimiz müsbət şeylər də  olacaqdır. Bilirəm ki, deyəcəyik 

də. Suallara cavab verməzdən əvvəl bu badəni sizlərin şərəfinə qaldırmaq istərdim. 

Badələri olanlar, zəhmət olmazsa, onları mənimlə qaldırın.  

 

Bu badəni sizlərin şərəfinə, Azərbaycanda söz azadlığı, fikir azadlığı, maarifləndirmə 

sahəsinin təmsilçilərinin şərəfinə qaldırıram. Ümid edirəm ki, mən dəyərli tərəfdaş 

olacağam və bu badəni Azərbaycanın şərəfinə qaldırıram. Azərbaycanın və sizlərin 

hamınızın şərəfinə. Mənə qoşulduğunuza görə sizlərə təşəkkürümü bildirirəm. 

 [Alqışlar].  

 

Media: Cənab Brayza, Bakıya xoş gəlmişsiniz. Bu gün prezidentlə hansı sualları 

müzakirə etdiniz? Və həmin məsələlər arasında mümkün terror təhlükəsi var idimi? 

ABŞ Səfirliyi mesajdan çox anlam verən bu xəbəri iki dəfə qeyd edib. Çox sağ olun. 

 

Səfir Brayza: İndicə geniş qeydlərimdə toxunduğum kimi biz geniş çeşidli məsələləri 

müzakirə etdik. Səmimi və dostcasına müzakirə apardıq. Hiss etdim ki, baxışlarımızı 



dost və ümumi çətinliklərlə üzləşən iki ölkəyə xas olan çox açıq və pozitiv şəkildə 

mübadilə edə bildik.  

 

Qaldırdığınız ikinci məsələ - terror təhlükəsinə gəldikdə isə, biz həmin şəkildə 

xəbərdarlıqları asanlıqla vermirik. Verdiyimiz ikinci mesaj vəziyyətin ciddi olduğunu 

vurğulayırdı. Eyni zamanda qeyd etmək istərdim ki, Azərbaycan hökuməti ilə 

əməkdaşlığımız və onların verdiyi dəstəkdən çox məmnunuq. Mənə elə gəlir ki, gələn 

səslər yuxarıda Mayanın bununla razı olduğunu göstərir. [Gülüş]. Səni yenidən 

görməyimə şadam, Viktoriya.  

 

Media: Beynəlxalq Böhran Qrupu Ermənistanla Azərbaycan arasında müharibənin 

bərpası ilə bağlı mümkün təhlükəyə dair bəyanatla çıxış etmişdir. Diplomat kimi, 

uzun müddət bu məsələyə cəlb edilmiş bir şəxs kimi, iki ölkə arasında müharibənin 

bərpası ilə bağlı hər hansı bir mümkünlüyü görürsünüzmü?  

 

İkinci sual ondan ibarətdir ki, Vikiliks açıqlamalarından sonra, ABŞ səfirliyinin 

prosedur və fəaliyyətlərində hər hansı dəyişikliklər olacaqdırmı?  

 

Səfir Brayza: Təşəkkür edirəm. İlk öncə, yenə də aydın şəkildə demək istəyirəm ki, 

mən buraya Minsk Qrupunun həmsədri kimi deyil, Birləşmiş Ştatların Səfiri kimi 

gəlmişəm. Ona görə də, faktiki danışıqlar prosesinə hər hansı şəkildə cəlb 

edilməyimlə bağlı hər hansı təəssürat yaratmaq istəmirəm.  

 

Amma çox vaxt qeyd etdiyim kimi və birbaşa danışıqlarda iştirak etdiyim zaman qeyd 

etdiyim kimi, Dağlıq-Qarabağ münaqişəsinin yalnız sülh yolu ilə  həllinə çox 

inanınram. Beynəlxalq birlik olaraq hamımız zor tətbiq edilməsi yaxud zor 

təhlükəsinin qarşısının alınmaası üçün birlikdə mümkün olan hər şeyi etməliyik. 

Tərəflər Helsinki Yekun Aktının üç əsas elementi əsasında münaqişənin sülh yolu ilə 

həllinə dair danışıqlar aparmaqdadırlar. Təbiidir ki, o elementlərdən biri zor tətbiq 

edilməməsi və zor təhlükəsinin olmamasıdır.  

 

Zənnimcə, burada öyrəndiklərim və Səfir Bradtke ilə öz şəxsi müzakirələrimə əsasən,  

Minsk Qrupu prosesi davam etməkdədir və tərəflər mart ayının 5-də Soçidə 

prezidentlər səviyyəsində görüşməyi səbirsizliklə gözləyirlər. Təşəkkür edirəm.  

Media: Cənab Brayza, bildiyimiz kimi, etibarnamənizi Prezidentə təqdim etmisiniz. 

Bu münasibətlə fürsətdən istifadə edərək ANS rəhbərliyi adından sizi təbrik etmək 



istərdim. Sualım ondan ibarətdir ki, bir il yarıma qədər, ABŞ səfirliyinin səfir postu 

boş qalmışdı. Həmin müddət ərzində iki ölkə arasında məsləhətləşmələr, müntəzəm 

hərbi məsləhətləşmələr aparılmışdır. Amma səfir postunun boş qaldığı müddətdə bu 

məsləhətləşmələr aparılmamışdır. Hazırda Azərbaycanda ABŞ səfirinin olduğu bir 

zamanda, necə fikirləşirsiniz, bu məsləhətləşmələr aparılacaqdır yoxsa yox? Bununla 

bağlı fikirlərinizi bilmək istərdik.  

Səfir Brayza: Siz hərbi məsləhətləşmələr dediniz?  

Media: Hərbi məsləhətləşmələr.  

Səfir Brayza: Bəli, çox ümid edirəm ki, yaxın gələcəkdə həmin məsləhətləşmələri 

həyata keçirə biləcəyik. Mən qarşıdakı günlərdə Xarici İşlər Nazirliyindəki 

kolleqalarımla görüşümdə məhz həmin məsələni qaldırmağı planlaşdırıram, çünki 

məhz bunlar hərbi-siyasi məsləhətləşmələr olmaqla Xarici İşlər Nazirlikləri tərəfindən 

aparılır.  Mən, dəqiq vaxtla bağlı heç nə bilməsəm də, həmin danışıqları tezliklə apara 

biləcəyimizi gözləyirəm. Amma həmin danışıqlar aparılmalıdır və biz hökumətimizin 

yüksək səviyyəsində iştirak etməyə hazırıq.  Təşəkkür edirəm.  

Media: Azərbaycan və ingilis dillərində sual oldu, mənsə sualımı rus dilində vermək 

istərdim. Bir neçə gün əvvəl belə bir tədbirdə ABŞ Konqresi ölkələrə xarici yardım 

üzərində işləmişdir, orada Dağlıq Qarabağa yardım ayrı sətirdə qeyd edilmişdi.  ABŞ-

ın Dağlıq Qarabağı ölkə kimi tanımadığını və Azərbaycanın ərazi bütövlüyünü 

tanıdığını nəzərə alaraq, bu iki ideyanın ziddiyyətli olduğunu düşünmürsünüzmü?  

Səfir Brayza: Birləşmiş Ştatların Konqresi həmin qanunvericiliyi müəyyən edən və 

indicə təsvir etdiyiniz bəyanatı verən hökumətimizin bir qoludur. O, hökumətin ayrı 

qoludur və istədiyi tərzdə ifadə verə bilər və mənimdə çalışdığım hökumətin 

hissəsinin pul xərcləməyinə səlahiyyət yaxud icazə verən hökumətimizin bir 

hissəsidir.  

Hökumətin mənlə bağlı hissəsi, icra qolu, aydın şəkildə bildirmişdir ki, biz həm 

ATƏT-in Minsk Qrupunun bütün üzvləri kimi Azərbaycanın ərazi bütövlüyünü 

dəstəkləyirik, həm də Dağlıq Qarabağ münaqişəsinin danışıqlar yolu ilə həllinə nail 

olmaq üçün işləyirik, Qarabağın yekun statusu məhz danışıqlar və razılaşma yolu ilə 

müəyyən ediləcəkdir, həmin razılaşma isə Helsinki Yekun Aktının üç əsas prinsipinə 

əsaslanır – zor tətbiq edilməməsi və zor təhlükəsinin olmaması; dövlətlərin ərazi 

bütövlüyü və millətlərin öz müqəddəratını müəyyən etməsi.  

Təşəkkür edirəm.  



 

 

 “ 

 

 


